
 

   
 
 

14. maj 2021 

Inatsisartut suleriaasianni § 37 imm. 1 malillugu Naalakkersuisunut uku apeqquteqaatigaakka: 

 

Naalakkersuisunut apeqquteqaatit: 

1.Ingerlatseqatigiiffiit akileraarutaat 20 procentinngorlugu appartinneqassagaluarpat, pisortanut 

aningaasatigut allaffissornikkullu qanoq kinguneqassava? 

2.Kaffit eqqussorneqarnerannut akileraarut peerneqassagaluarpat, pisortanut aningaasatigut 

allaffissornikkullu qanoq kinguneqassava? 

3.Tiit eqqussorneqarnerannut akileraarut peerneqassagaluarpat, pisortanut aningaasatigut 

allaffissornikkullu qanoq kinguneqassava? 

4.Neqit eqqussorneqarnerannut akileraarut peerneqassagaluarpat, pisortanut aningaasatigut 

allaffissornikkullu qanoq kinguneqassava? 

5.Imigassat eqqussorneqarnerannut akileraarut akitsuinermi 19. november 2019-imi pinnginnerani 

inissisimaneranut utertinneqassagaluarpat, pisortanut aningaasatigut allaffissornikkullu qanoq 

kinguneqassava? 

6.Tupat eqqussorneqarnerannut akileraarut akitsuinermi 19. november 2019-imi pinnginnerani 

inissisimaneranut utertinneqassagaluarpat, pisortanut aningaasatigut allaffissornikkullu qanoq 

kinguneqassava? 

7.Sukkut, sukkulaatit mamakujuillu eqqussorneqarnerannut akileraarut akitsuinermi 19. november 2019-

imi pinnginnerani inissisimaneranut utertinneqassagaluarpat, pisortanut aningaasatigut 

allaffissornikkullu qanoq kinguneqassava? 

8.Isertitanik akileraarut procentpointikkaartumik appartinneqassappat Nunatta karsianut  

isertitassaraluit qanoq amerlatigisut annaaneqassappat? 

9.Sulinermut ilanngaat ukiumut 1.000 koruuninik qaffanneqassagaluarpat, Nunatta karsiata isertitassat 

qanoq amerlatigisut annaassavai? Ukiumut 2.000 koruuninik? Ukiumut 3.000 koruuninik? 

10.Inummut ilanngaat 2021-imi qanoq annertutigissava akitigut iluarsiissut 2005-imiit 

ingerlanneqarsimagaluarpat? 

a.Akitigut iluarsiissut 2022-imi atuutilersinneqaraluarpat, Nunatta karsia isertitatigut qanoq 

annertutigisumik annaasaqassava? 

-b.Inummut ilanngaatip akitigut iluarsiissuteqartuarnissaanik Naalakkersuisut pilersaaruteqarpat? 

11.Inuiaqatigiinnut aningaasatigut iluanaarut qanoq annertutigissava, innuttaasoq imminut 

pilersortuunnginnermit suliffeqalerpat? 



 

   
 
 
12.Aningaasanut inatsimmi ingerlatsinermut- tapiissutinullu akuersissutaasimasut 1 procentii 

sipaaraanni, pisortanut aningaasatigut allaffissornikkullu qanoq kinguneqassava? 

13.Siunnersortinut aningaasartuutit appartinnissaannut Naalakkersuisut sunik iliuuseqassallutik 

eqqarsaateqarpat? 

14.Naalakkersuisut qinersivimmi uani akileraarutinik aaqqissuusseqqissallutik nalunaaruteqarput. 

Politikkikkut isumaqatiginninniarnerit qaqugu aallartissallugit eqqarsaatigineqarpa? 

(Inatsisartunut ilaasortaq Jens-Frederik Nielsen, Demokraatit) 

Tunngavilersuut 

Demokraatit kissaatigaat, suliffeqarfiuteqaraanni ineqarnerup, inuuniarnerup ingerlatsinerullu 

akikinnerunissaa. Taamaattumik, inuiaqatigiit aningaasaqarneranut qanoq kinguneqarsinnaaneranut 

paasissutissanik nutartikkanik pissarsinissani kissaatigaa, akileraarutit, akitsuutit pisortallu ingerlataannut 

aningaasartuutinut allannguissagaluarutta. 

Apeqqutima ullut suliffiusut qulit iluanni akineqarnissaat kissaatigaara. 

 

 

 


